
ᑐᓴᒐᒃᓴᖅ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᑲᑎᒪᔨᕋᓛᑦ ᓵᖓᓐᓄᐊᕐᓂᐊᖅᐳᖅ 

ᐃᖃᓗᐃᑦ, ᓄᓇᕗᑦ (ᕕᕗᐊᕆ 13, 2003) - ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ, ᓰᓚ ᕗᕇᓴ, ᒐᕙᒪᒃᑯᑦ 
ᐊᐅᓚᓂᖏᓐᓄᑦ ᐱᔨᑦᑎᕋᐅᑎᓕᕆᓂᕐᒧᓪᓗ ᑲᑎᒪᔨᕋᓛᑦ ᓵᖓᓐᓄᐊᓛᖅᑐᖅ ᕕᕗᐊᕆ 20, 2003-ᖑᓕᖅᐸᑦ, 
ᕿᒥᕐᕈᓇᖕᓂᐊᕐᒪᑕ ᐊᐃᑉᐹᓂ ᐊᕐᕋᒍᑕᒫᖅᓯᐅᑏᑦ ᐅᓂᒃᑳᓕᐊᖏᓐᓂᒃ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ. 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ ᖃᐅᔨᓴᐃᖃᑦᑕᖅᑐᖅ ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᓕᕆᓂᕐᒧᑦ 
ᑎᑎᖅᑲᖁᑎᖏᓐᓂᒃ, ᐊᒻᒪᓗ ᕿᒥᕐᕈᓇᒃᑎᐅᖃᑦᑕᕆᓪᓗᓂ ᑲᓇᑕᐅᑉ ᒐᕙᒪᒃᑯᖏᑦᑕ, ᓄᓇᑦᓯᐊᑉ ᐊᒻᒪᓗ ᔫᑳᓐ 
ᑮᓇᐅᔭᖁᑎᖏᑦᑕ ᑎᑎᖅᑲᖁᑎᖏᓐᓂᒃ.  

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐊᐅᓚᑦᓯᓂᕐᒧᑦ ᑐᕌᖓᔪᓂᒃ ᐅᖃᐅᓯᖃᖅᑐᑦ ᐅᔾᔨᕆᓚᐅᖅᑕᖏᑦ 
ᑕᒻᒪᖅᓯᒪᔪᖅᓯᐅᖅᑎᓪᓗᒍ. ᑲᑎᒪᔨᕋᓛᑦ ᐊᐱᖅᓱᖃᑦᑕᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑦᑕ 
ᐊᖓᔪᖅᑲᐅᑎᖏᓐᓂᒃ ᑕᒪᓐᓇ ᑲᑎᒪᓂᖅ ᐊᑐᖅᑕᐅᖁᓪᓗᒍ. 

ᕼᐊᓐᑐ ᑐᑐ, ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ ᐊᒻᒪᓗ ᑲᑎᒪᔨᕋᓛᑦ ᐃᒃᓯᕙᐅᑕᖓᑦ, ᐃᒪᐃᓕᓚᐅᖅᑐᖅ, 
"ᑕᒪᓐᓇ ᐊᕐᕌᒍᑕᒫᖅ ᐊᑐᖃᑦᑕᖅᑕᕗᑦ ᐊᒃᓱᐊᓗᒃ ᐱᕐᔪᐊᖑᔪᖅ ᒐᕙᒪᒃᑯᑦ ᑭᐅᑦᑕᕆᐊᖃᖃᑦᑕᕐᒪᑕ ᓄᓇᕘ 
ᑮᓇᐅᔭᑭᐱᒃᓯᓐᓇᖅᑕᖏᑦ ᖃᓄᖅ ᐊᐅᓚᑕᐅᓂᖃᓚᐅᕐᒪᖔᖏᓐᓂᒃ. ᑲᑎᒪᔨᕋᓛᑦ ᓂᕆᐅᖕᒥᔪᑦ ᒐᕙᒪᒃᑯᑦ 
ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᖏᑦ ᐊᑐᓕᖁᔭᓕᐊᕆᔭᐅᖃᑦᑕᓚᐅᖅᓯᒪᔪᓂᒃ ᑕᒻᒪᖅᓯᒪᔪᖅᓯᐅᑎᒧᑦ ᐊᒻᒪᓗ 
ᑲᑎᒪᔨᕋᓛᓄᑦ ᓴᖅᑭᑕᐅᖃᑦᑕᓚᐅᖅᑐᓂᒃ." 
 
ᑲᑎᒪᓂᖅ ᐱᒋᐊᕐᓂᐊᖅᑐᖅ 2-ᒧᐊᖅᐸᑦ ᐅᓐᓄᓴᒃᑯᑦ ᑐᒃᑑ ᑲᑎᒪᕕᖓᓐᓂ ᒪᓕᒐᓕᐅᕐᕕᖕᒥ. ᑕᒪᓐᓇ ᑲᑎᒪᓂᖅ 
ᑕᖅᑲᐅᖓ ᐃᓄᖕᓄᑦ ᒪᑐᐃᖓᓂᐊᖅᑐᖅ ᐊᒻᒪᓗ ᐃᖃᓗᖕᓂ ᑕᓚᕖᓴᒃᑰᖅᑎᑕᐅᓂᐊᖅᖢᓂ 33-ᑯᑦ ᐊᒻᒪᓗ 
ᓈᓚᐅᑎᒃᑰᖅᑎᑕᐅᓂᐊᖅᖢᓂ 94.9  -ᑯᑦ ᐊᒻᒪᓗ 93.7  -ᑯᑦ. 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑉ ᐅᓂᒃᑳᖏᑦᑕ ᐊᔾᔨᖏᑦ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᖕᒥᑦ ᐊᒻᒪᓗ ᖃᕆᓴᐅᔭᒃᑯᑦ 
ᐱᔭᐅᔪᓐᓇᖅᖢᑎᒃ ᑐᕌᕈᑖ: http:\\www.oag.bvg.gc.ca 

 

ᑐᑭᓯᒋᐊᒃᑲᓐᓂᕈᒪᒍᑉᓯ ᖃᐅᔨᒋᐊᕐᕕᐅᔪᓐᓇᖅᑐᖅ: 
 
ᑑᓂ ᕉᔅ  
ᑐᓴᐅᒪᖃᑦᑕᐅᑎᓕᕆᔨ  
ᐅᖃᓘᑖ: (867) (867)  
ᓱᑲᔪᒃᑯᑦ: (867) (867)  
ᖃᕆᑕᐅᔭᒃᑯᑦ: trose@assembly.nu.ca   

 


